
Obligaziozko erlazioa sortzea eta betetzea, toki ezberdinetan ematea posible al da?
	Bai, gerta daiteke erlazioa leku batean sortzea eta prestazioa betetzeko tokia beste bat izatea. Gainera, kokagunea bat edo beste bat izateak ondorio garrantzitsuak ekar ditzake eta beharrezkoa da tokia ongi zehaztuta adieraztea.

	Non kontsideratzen da sortu dela kontratuzko obligazioa alderdiek beste ezer esaten ez badute (KZeko 1.262.II. art)?
	KZ-eko 1262.II artikuluaren arabera, kontratuzko obligazioa alderdiek beren adostasuna eman duten lekuan kokatzen da eta deklarazioak toki desberdinetan egin badira, eskaintza egin den lekuan.

	Non kontsideratzen da sortu dela kontratuz kanpoko obligazioa (KZeko 10.9. art)?
	Kontratuz kanpoko obligazioa aldiz, kaltea eragin duen egitatea gertatu den lekuan kokatuko da.

	






Zein da obligazioa betetzeko lekuaren garrantzi juridikoa eta ekonomikoa
	Juridikoki, erabakigarria izango da obligazioa zuzen bete den jakiteko. Ekonomikoki, lekuak baliokide egin ditzake prestazioaren balio objektiboa eta hartzekodunaren interesa, edo hartzekodunaren interesa hustu prestazioa berez baliotsua izan arren. Zordunarentzat aldiz, prestazioa bere gain har dezake bera mugitzen den eremu geografikoan betetzekoa bada, edo ekonomikoki bere gain hartzeko ezinezkoa izatea urruneko tokian betetzekoa bada. Laburbilduz, betetze lekuaren alderdi ekonomikoa garrantzitsua izan arren, prestazioaren balioari garraioaren kostua gehituko baitzaio, hark juridikoki duen garrantzia askoz ere handiagoa da, obligazioa bete den ala ez zehazten baitu eta, ondorioz, zorduna juridikoki asko geratzen den ala ez.

	

Zeintzuk dira lekualdatzeko obligazioak? Nork dauka bere gain eramateko obligazioa?
	Prestaziotzat zor den gauza hartzekodunaren tokira eramatera agintzen denean emango da. Obligazioa beteko da gauzak hartzekodunaren eskura daudenean. Zordunak izango du bere gain hartzekodunari emateko obligazioa, hau da, bera mugituko da eta bidaia horretan zerbait gertatzen bada, arriskua zordunarentzat izango du

	

Zeintzuk dira eskura edo jasotzeko moduko obligazioak? Nor da mugitzen dena?
	Hartzekodunak zorduna dagoen tokian prestazioa  jasotzeko edo hartzeko zama bere gain hartzen duenean emango da. Hau da, hartzekodunak joan beharko du zordunarengana eta ondorioz, arriskua hartzekodunak izango du. Gainera, zordunak obligazioa beteko du zor duen gauza hartzekodunarentzat eskuragarri jarriz (eta zenbaitetan baita jakinaraziz ere).

	

Eta zeintzuk igortze-prestazioak?
	Zordunak bere kokagunean obligazioa zuzen betetzen badu, baina betebehar osagarri gisa, gauza hartzekodunari iritsaraztea agintzen dionean emango dira. Kasu honetan, bidaia eta arriskuak hartzekodunaren lepora izango dira.

	
Zein da etxeko prestazioen eta prestazio bidaiarien arteko ezberdintasuna?
	Etxeko prestazioak, zordunak obligazioa bere egonguan edo egoitzan betetzen dituenean emango dira; eta prestazio bidaiariak, zordunak prestazioa exekutatzeko beste nonbaitera joan behar duenean.

	


Obligazio sinalagmatikoetan, non bete behar da kontraprestazioa?
	Obligazio sinalagmatikoetan, prestaziorako adierazitako leku berean bete behar da kontraprestazioa (KZ 1500.art.). Hau da, alderdiek esplizituki eta zehazki ezarri duten lekuan edo isilbidez eta merkatuko erabilerak adierazten duen lekuan; honen ezean, obligazioa sortzeko garaian, gauza zehatza zegoen tokian; eta horien ezean, zordunaren egonguan.

	Ordaintzeko obligazioetan, ezer esan ez bada, non egin behar du zordunak?
	Gauza zegoen tokian edota zordunaren egonguan.

	



Zein da efikaziazko terminoaren eta exekuziozko terminoaren arteko ezberdintasuna? Jarri adibide bat.
	Efikazia terminoak, obligazio loturak eraginkortasuna duen unea edo aldia zehazten du. Exekuzio terminoa aldiz, galdatu eta bete behar den data eta denboraldia bereizten duena da. Adibidez, errentamendu kontratu batek 4 urte irauten baditu, efikaza izango du obligazioak, epealdi horretan. Bestalde, maizterrak errentatzaileari ordaindu beharko dionez errenta, epe bat izango du horretarako eta epea amaitzean exekutatuko da ekintza hori.

	


Zein da efikaziaz berehalako obligazioaren eta epeko obligazioaren arteko ezberdintasuna? Jarri adibide bat
	Obligazioa efikaziaz berehalakoa bada, sortzeko unea eta indarrean jartzekoa une berean gertatuko dira, adibidez, errenta eman edo asegurua egin eta hitzartzeko une horretan bertan indarrean jartzea. Efikazia atzeratzen zaion obligazioari deritzo epeko obligazioa, adibidez, alokairu kontratua sinatu, baina indarrean sartzen denean lokalaren egokitze-lanak amaitu ostean. Beraz, lehenengoaren kasuan sortzeko unean berehala indarrean sartuko da eta bigarrengoaren kasuan, sortu eta epe bat igaro beharko da indarrean sartzeko. 

	Bietatik zeini deritzo obligazio soila?
	Efikaziaz berehalakoa den obligazioa litzateke obligazio soila.

	



Zeintzuk dira bat-bateko obligazioak eta zeintzuk iraunkorrak? Bat-batekoak beti dira berehalakoak?
	Bat-bateko obligazioak berehalakoak zein geroratuak izan, sortzen duten loturak iraupen oso laburra izango dute, adibidez, salerosketa kontratu bat. Beraz, esan daiteke, bat-bateko obligazioek ez dutela zertan berehalakoak izan behar beti, geroratuak ere izan daitezke. Obligaziozko erlazio iraunkorrak aldiz, loturak denboraldi batean irauten duenean emango da, alderdiek aurrez ezarritako bukaerako epemuga iritsi arte edo ordenamenduak jasotako beste iraungitze kausa bat eratorri arte.

	

Betetzeko epea presumitzen al da?
	Bai, zordunak epe batean bete beharko du bere obligazioa eta hori zehaztea beharrezkoa da. Hau da, zehaztu beharko da noiz obligatzen den zordunari betebeharra betetzeko eta noiz hartzekodunari jasotzeko.

	Betetzeko epea isilbidez jarri daiteke?
	Ez.

	


Zer da tempos modicum?
	Nahiz eta zorra galdagarria izan momentu batetik aurrera, normalean, alderdiei egun batzuk ematean datza tempos modicum kontzeptuak. Hau da, zordunak obligazioa betetzeko, obligazioa sortzearen eta galdagarri izatearen artean, fede ona jarraiki, itxaronaldi bat ezartzen zaio. 

	



Zer da termino zehatza eta zer da termino malgua? Zein da epearen eta baldintzaren arteko ezberdintasuna, orduan?
	Epemuga zehatzari dagokionez, obligazioa galdagarri zein egunetan izango den ondorengo une zehatz batek finkatzen duenean emango da. Epemuga malgua aldiz, betetzeko unea oraindik egutegian koka ezin daitekeen etorkizuneko gertaera bat denean. Bi kasuetan ziurra da epea amaituko dela, baina bigarrengoaren kasuan epea NOIZ amaituko den ezin da jakin ziur. Epearen eta baldintzaren arteko ezberdintasuna beraz, ziurtasuna litzateke, epea iritsiko dela ziurra baita eta baldintza ez. 

	


Nola kontatzen dira epeak, KZeko 5. artikuluaren arabera?
	Egunetan ezarritako epeetan, egun zehatz batez geroztik kontatzen da, hura at geratuz zenbaketatik, epeari hurrengo egunean beharko baitzaio hasiera; eta epeak hilabete edo urtetan finkaturik baleude, data batetik bestera zenbatuko dira (hilabetetan, zenbaketa hasten den egunaren baliokiderik ez balego, epea hilaren azken egunean emango da amaitutzat). Oro har, zibilean jaiegunak eta asteburuak kontutan hartzen dira, prozesalean ez bezala.

	

Zer da termino arrunta eta zer da funtsezko terminoa
	Arruntari dagokionez, obligazioa galda daitekeen unea adierazi bai baina beranduago betetzea onartzen duena da. Funtsezkoa aldiz, hartzekodunarentzat agindutako prestazioak interesa galtzen duen data adierazten duena.

	



Epea noren alde jarri dela presumitzen da, ezer esaten ez badute alderdiek? Zeintzuk dira ondorioak? Zein motatako presuntzioa da?
	Gure KZ ez da ez zordunaren ez hartzekodunaren aldekoa. Aukeratu duen arauaren arabera, epea interes komunean ezarritzat hartu eta hartzekoduna zein zorduna lotuko ditu. Hartzekodunak ezin du epemuga iritsi aurretik obligazioa galdatu eta zordunak ere ezin du behartu hartzekoduna epemuga iritsi aurretik prestazioa jasotzera. Presuntzio mota hau iuris tantum ustekizuna da, hau da, interesatuetatik edonork froga dezake epea bere onerako bakarri ezarri zela eta ondorioz, beste alderdia bakarrik lortzen duela epeak (KZ 1127).

	


Zorduna askatuko da epea heldu aurretik betetzen badu? Eta aurrez betetzea errakuntzaz egin badu, zerbait galda diezaioke hartzekodunari
	Nahiz eta zordunari ezin zaion epeari uko egitea galdatu, egiten badu eta lehenago betetzen badu, aske geratuko da, eta nahiz eta epea bien onerako ezarri onartuko da hau. Errakuntzaz egiten badu hori, ezin da prestazio nagusia erreklamatu, ordaindutakoa errepikaezina baita (KZ 1126). Baina interusurium delakoa erreklamatzeko bidea egongo da, hau da, prestazioak solverns-ari eman ziezazkiokeen onurak (interesak, fruituak), ordainketa egiten denetik epea bete arteko tartean. 

	Nor da solvens-a?
	Obligazioaren ordainketa egiten duena da.

	


Legeak zein suposamendutan eskaintzen dio hartzekodunari epea aurreratzeko aukera, KZeko 1.129. artikuluaren arabera?




	
1. Zorduna kaudimen gabezian erortzean

2. Eskainitako bermeak ez eratzean 

3. Emandako bermeak narriatzean edo desagertzean.

4. Zorduna konkurtso edo kiebra egoera deklaratzen bazaio automatikoki. 


	
Funtsezko terminoa helduta zordunak ordaindu ez badu, zer gertatzen da?
	Prestazioaren balioa nabarmenki txikitzen dela, izan ere, hartzekodunari interesatzen zaio epe hori iristean edo iritsi baino lehen zordunak ordaintzea. 







